Монгол Улсын Их Хурлын 2017 оны намрын ээлжит чуулганы 

Аюулгүй байдал, гадаад бодлогын байнгын хорооны 

10 дугаар сарын 10-ны өдөр /Мягмар гараг/-ийн 
хуралдааны гар тэмдэглэл

Аюулгүй байдал, гадаад бодлогын байнгын хорооны дарга Ж.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр хуралдаан 17 цаг 40 минутад Төрийн ордны “Их Эзэн Чингис хаан” танхимд эхлэв. 

Тасалсан: С.Батболд, Л.Болд, Б.Наранхүү, Я.Санжмятав, О.Содбилэг, Ц.Цогзолмаа.


Нэг. Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөл /Засгийн газар 2017.09.29-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хуралдаанд Аюулгүй байдал, гадаад бодлогын байнгын хорооны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав.
Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдтэй холбогдуулан Улсын Их Хурал дахь Ардчилсан намын бүлгийн дэд дарга, Улсын Их Хурлын гишүүн Б.Пүрэвдорж ажлын 5 хоногийн завсарлага авах тухай мэдэгдэж, уг асуудлаар завсарлага авав.
Хуралдаан 4 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 17 цаг 46 минутад өндөрлөв. 

Тэмдэглэлтэй танилцсан: 


АЮУЛГҮЙ БАЙДАЛ, ГАДААД


БОДЛОГЫН БАЙНГЫН 


ХОРООНЫ ДАРГА






Ж.ЭНХБАЯР


Тэмдэглэл хөтөлсөн: 


ПРОТОКОЛЫН АЛБАНЫ 



ШИНЖЭЭЧ







Ц.АЛТАН-ОД
МОНГОЛ УЛСЫН ИХ ХУРЛЫН
2017 ОНЫ НАМРЫН ЭЭЛЖИТ ЧУУЛГАНЫ 
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 

10 ДУГААР САРЫН 10-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

 Хуралдаан 17 цаг 40 минутад эхлэв.

Б.Пүрэвдорж: - Төсвийн алдагдал 9.9 хувьд хүрсэн байгаа. Өөрөөр хэлбэл 2.7 их наяд төгрөгийн алдагдалтай батлагдаж байгаа. Тэгэхээр энэ өр бол өнгөрсөн хугацаанд нийтдээ 900 орчим тэрбум төгрөгөөр аж ахуйн нэгжүүд, хувь хүмүүс татварын орлогыг давуулан биелүүлэхийн төлөө ажилласан. Харин харамсалтай нь Засгийн газар нийтдээ 499.0 тэрбум төгрөгөөр зардлыг нэмэхээр орж ирж байна. Тийм учраас энэ төсвийн тодотгол бол төсвийн тэнцлийг хангаагүй. Дээрээс нь одоо хуримтлалыг бий болгоогүй. 2018 онд болон түүнээс цааш төлөгдөх тодорхой гадаад бондтой холбоотой төлбөрийг төлөх талаар арга хэмжээ аваагүй ийм төсөв болсон. 
Тийм учраас тодорхой хэмжээгээр төрийн албан хаагч болон бусад багш, эмч нарын цалинг нэмэх саналыг огт тусгаагүй мөртлөө албан тушаалтнуудын, сайд нарын тодорхой зардлуудыг нэмэх төсвийг суулгасан. Мөн түүнчлэн 2017 оны одоо хүйтэн болж байгаа энэ үеэр нийтдээ 27 арга хэмжээнд 140 орчим тэрбум төгрөгийг шинээр хөрөнгө оруулалт болгож зарцуулах. Мөн түүнчлэн албан тушаалтнуудын бас тодорхой хэмжээний сонирхол орсон байж магадгүй. Зарим хөрөнгө оруулалтад хөрөнгө тусгасан. Албан тушаалтнуудын албаны автомашин болон албан тасалгааны засварт асар их мөнгө зарцуулсан төсвийг одоо оруулж ирж байгаа учраас энэ төсвийн тодотгол дээр Ардчилсан намын бүлэг бүх Байнгын хорооны хэлэлцүүлэг дээр завсарлага авч байгаа. 

Тийм учраас Аюулгүй байдлын байнгын хорооны энэ хэлэлцүүлэг дээр Ардчилсан нам 5 хоногийн хугацаатай завсарлага авахыг хүсэж байна. 


Ж.Энхбаяр: - Ардчилсан намын завсарлагаас завсарлага авъя гэж үү. За дэгийн тухай хуульд Улсын Их Хурал дахь нам, бүлгүүд хэлэлцэж асуудлаас 5 хүртэлх хоногийн хугацаанд завсарлага авна гэж заасан байгаа тул Ардчилсан намын бүлэг завсарлага өгье. 


Тэгээд хугацааг нь. За ойлголоо. За баярлалаа. Ирсэн гишүүдэд баярлалаа. 


Батлан хамгаалах яам, манай ажлын алба анхаарах хэрэгтэй байна. Ялангуяа энэ Төрийн орон сууцны корпораци, Хөгжлийн банктай холбоотойгоор энэ салбарт шилжиж ирж байгаа энэ 20 гаруй тэрбум төгрөгийн өртөг бүхий энэ хөрөнгө оруулалт. Энэ барилгын хийц үйлдвэрлэх хөдөлгөөнт тоног төхөөрөмжтэй холбоотой асуудал байгаа. Бүх мэдээллийг тодруулна. Өртгийг нь тодруулна. Үйлдвэрлэсэн оныг тодруулна. Бодит үнийг нь гарга. Энд ямар нэгэн хөндлөнгийн илүү дутуу юм үүссэн байх вий. Сангийн яам. Сангийн яамнаас хэн байна? Ямар учир шалтгаантай энэ зээлийн хүү, хүүгийн өглөг 5.0 тэрбум төгрөгийг ингэж суулгаж байгаа юм. Энэний учир шалтгааны талаар дэлгэрэнгүй мэдээллийг өг. 

Миний ойлгож байгаагаар Хөгжлийн банктай холбоотой юм байна. Төрийн орон сууцны санхүүжилтийн корпораци, орон сууцны корпорацитай холбоотой юм байна. Зөв биз. Тэгэхээр бүх мэдээллийг гишүүдэд дэлгэрэнгүй танилцуулна. 


За хуралдаан хаалаа. 
Хуралдаан 4 минут үргэлжилж, 17 цаг 46 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 



ШИНЖЭЭЧ







Ц.АЛТАН-ОД

